
Xalq qəzeti
ʋ 231 (30�3�) 20 oktyabr 2024-cü il, bazar *ündəlik ictimai-siyasi qəzet

Xalqın qəzeti�

1�1�-cu ildən oıxır 7əsisoi� Azərbaycan Respublikası Prezidentinin İşlər İdarəsi və qəzetin redaksiya heyəti

COP29-a  
22 gün  
qaldı

Azərbaycan ooxşaxəli  
enerMi |lkəsidir

Ulu |ndər Heydər Ԥliyevin təşəbbüsü və rəhbərliyi ilə 1��1-ci il 
oktyabrın 20-də “Azərbaycan” istilik elektrik stansiyasının birinci 
enerMi blokunun istifadəyə verilməsi ilə |lkə  elektroenergetikasının 

inkişafında yeni mərhələnin əsası qoyulub� 'ahi şəxsiyyət respublikaya 
rəhbərlik etdiyi bütün d|vrlərdə energetika kompleksinin, o cümlədən 
elektrik enerMisi sisteminin inkişafını diqqətdə saxlayıb, genişmiqyaslı 
layihələrin geroəkləşməsi istiqamətdə səmərəli fəaliyyət g|stərib� 

Ümummilli liderin müəyyənləşdir-
diyi enerji siyasəti dövlət başçısı İlham 
Əliyevin prezidentlik fəaliyyətinin bü-
tün mərhələlərində də uğurla həyata 
keçirilib,  enerji sistemi, enerji istehsalı 

infrastrukturu yenidən qurulub, şəhər 
və rayonlarda onlarla böyük və kiçik 
elektrik stansiyaları tikilib, ölkədaxili və 
respublikamızı xarici ölkələrlə əlaqələn-
dirən magistral elektrik xətləri yenilənib, 

elektrik enerjisi təminatının yaxşılaşdı-
rılması nəticəsində daxili enerji tələbatı 
tamamilə ödənilib, eyni zamanda, elekt-
rik enerjisinin ixracı gerçəkləşdirilib.  

Yeni elektrik stansiyalarının istifa-
dəyə verilməsi ilə hazırda ölkəmizin 
ümumi elektrik enerjisi istehsalı gücü 
�41�,� meqavata �ötən ilin müvafiq döv-
rü ilə müqayisədə 324,� meqavat və ya 
4 faiz çox� yüksəlib. Elektroenergetika 
sistemində 22 istilik elektrik, �� su, 9 
günəş, � külək və 3 hibrid elektrik stan-
siyaları istifadəyə verilib.

(ardı �-ci səhifədə)

“&harlie 
Hebdo”nun n|vbəti 

həyasızlığı və���
Fransa jurnalı ifadə azadlığına 
meydan oxumağından qalmır

Medianın xalqlar, d|vlətlər 
arasında qarşıdurma, nifaq 
yaratması yolverilməzdir� 

%u, Murnalist peşəsinə həssas yanaş-
manın, etik prinsiplərə sadiqliyin 
başlıca meyarıdır� %elə məsələlərdəki 
həssaslıq, həmoinin bəşəri dəyərlərin 
qorunması baxımından da müstəsna 
əhəmiyyət daşıyan ictimai missiyadır� 
7əəssüf ki, yaşadığımız dünyada qeyd 
etdiyimiz məqamları nəzərə almayan, 
|zünün qızışdırıcı m|vqeyi ilə seoilən, 
lokal maraq və mənafelərin əsiri olan, 
Murnalistikanı siyasi alətə oevirən me-
dia orqanları da vardır� 2nlardan biri 
də Fransanın “&harlie Hebdo” satirik 
dərgisidir�

“Charlie Hebdo” yenidən “aktivləşib” 
və indi də ölkəmizi COP29 müstəvisində 
hədəfə alıb. Bəs jurnalın yuxarıda qeyd 
etdiyimiz tərzdə davrandığını sübut edən 
faktlar nədən ibarətdir? Məsələ ondadır 
ki, “Charlie Hebdo”nun 2023-cü ildəki ilk 
sayında yayımlanmış “Pantürkizm yenə 
erməni meyitləri üzərində möhkəmlənmək 
istəyir” sərlövhəli yazısında yaşadığımız 
Cənubi Qafqaz regionunda gərginliyi ar-
tırmaq, Azərbaycana və Türkiyəyə mü-
nasibətdə mənfi beynəlxalq ictimai rəy 
formalaşdırmaq istəkləri özünü aşkar şə-
kildə göstərmişdi. Nəşrin yanaşması, eyni 
zamanda, bölgədə sülhün bərqərar olması 
naminə həyata keçirilən fəaliyyəti heçə 
saymaq idi. Diqqətə çatdıracağımız fikirlər 
isə o vaxt jurnalın məqaləsinə münasibət 
bildirən Azərbaycanın Fransadakı səfiri 
Leyla Abdullayevaya məxsusdur: “Char-
lie Hebdo” jurnalı, dinləyin. Azərbaycan 
ərazilərinin 20 faizinin 30 il ərzində işğalı 
zamanı Ermənistanın yaratdığı təhlükəni 
unutmusunuz. İndi Azərbaycan öz suveren 
ərazilərində sülhü təmin etdiyi halda siz 
hansı təhlükədən danışırsınız?”. 

Əlbəttə, “Charlie Hebdo”-ya dinləmək 
yaddır. Jurnal Fransanın ermənipərəst da-
irələrinin mövqeyini əsas tutur və region-
dakı münaqişə ocağından yeni müharibə 
mühiti formalaşdırmaq istəklərinin ifadə-
çisi qismində çıxış edir. Nəşr, ümumən, 
İslam dünyasına münasibətdə haqsız 
mövqeyi ilə seçilir ki, bu barədə söz açaca-
ğıq. İndi isə jurnalın COP29 qərəzinə nəzər 
salaq. 

“Charlie Hebdo” COP29 məsələsində 
ölkəmizə qarşı hədyanlar yağdırır. Dər-
gi müxtəlif ermənipərət dairələrin əsirinə 
çevrilmiş insan hüquqları təşkilatlarının 
Azərbaycanla bağlı qərəzli mövqeyini öz 
səhifələrinə çıxarır və Bakının COP29-a 
evsahibliyinə kölgə salmağa çalışır, onu 
məsxərə predmetinə çevirir. Ən maraqlı-
sı isə dərginin bu cür cəfəng yanaşmasını 
Ermənistan dövlətinə və hökumətinə yaxın 
media orqanlarının tirajlamalarıdır. Sonra 
da rəsmi İrəvan Azərbaycanla sülh müstə-
visində səmimiyyətdən dəm vurur. Nə isə...

(ardı �-cı səhifədə)

Fransanın baş diplomatı hansı beynəlxalq hüquqdan danışır?
Fransa 44 günlük 9ətən müharibəsindən sonra Azərbayca-

nın |z gücü hesabına regionda formalaşdırdığı reallıqla-
rın dəyişdirilməsi istiqamətində addımlar atır� Rəsmi Pa-

ris |lkəmizə qarşı bütün platformalarda intensiv iş aparır� 

Bu prosesdə, necə deyərlər, əsas ağırlıq Fransanın müdafiə və xarici işlər nazir-
liklərinin üzərinə düşür. Əgər Ermənistanın silahlandırılması prosesi “Beşinci res-
publika”nın müdafiə qurumu tərəfindən aparılırsa, xarici siyasət idarəsi də ölkəmizə 
qarşı pozuculuq işlərinin siyasi təminatçısı rolunda çıxış edir.

(ardı 2-ci səhifədə)

“3+3” və  
regional gərginlik 

seqmentlərinə baxış
“3+3” regional məşvərət formatının bu 

formata daxil olan |lkələrin xarici işlər na-
zirləri səviyyəsində İstanbulda keoirilmiş 
g|rüşü başa oatdı� 

Görüşdə bir çox məsələlər müzakirə edildi 
və ötən sayımızda onların üzərində dayandıq. 
Amma hesab edirik ki, toplantının önəmini 
vurğulamaq üçün bir vacib məqam var. Söh-
bət “3+3”-ün özünü Cənubi Qafqazla bağlı 
məsələlərin müzakirəsi baxımından mühüm 
müstəvi kimi göstərməsindən gedir. Bu müstə-
vi xaricdəki təhdidlərə müqavimət üçün ilk 
növbədə bölgə ilə bağlı gərginliklərin aradan 
qalxmasına çalışmalıdır. Hansı gərginliklərin? 
Yazımızda onların müxtəlif çalarlarından söz 
açacağıq. 

Əvvəla, onu deyək ki, “3+3” məşvərət for-
matı Azərbaycanın və Türkiyənin birgə təşəb-
büsüdür. Platformada, eyni zamanda, İran, 
Ermənistan və Rusiya da iştirak edir, Gürcüs-
tanın ona qoşulması nəzərdə tutulur. Beləlik-
lə, üç Cənubi Qafqaz ölkəsi və regionda tarixi 
maraqları olan üç böyük ölkə. Platformanın 
şüarı da adekvatdır – region region ölkələri 
üçündür! XİN rəhbərlərinin İstanbul görüşü bu 
şüarın daha dolğun şəkildə vurğulanması ilə 
yadda qaldı. Hərçənd, ayrı-ayrı fraqmentlərə 
diqqət yetirəndə, məsələnin asan başa gəlmə-
diyini görmək mümkündür. 

Bəli, İstanbul zirvəsinin heç də rəvan olma-
yan məcrada keçdiyini, gərginliklər və onları 
vurğulayan subliminal mesajlarla yadda qaldı-
ğını söyləyə bilərik. Cənubi Qafqazdakı gərgin-
liyin isə bir aktiv, iki və daha çox passiv qütbü 
var. Aktiv qütb Azərbaycan – Ermənistan mü-
nasibətləridir. Passiv qütblərdən biri bu münasi-
bətlər fonunda Türkiyə – Ermənistan əlaqələri-
dir. Rusiyanın Xarici işlər naziri Sergey Lavrov 
da həmkarları ilə İstanbuldakı görüşündən son-
ra verdiyi açıqlamada bildirmişdi ki, Ankara – 
İrəvan təmasındakı durum Bakı – İrəvan müna-
sibətlərinin tənzimləməsindən asılıdır. 

(ardı 2-ci səhifədə)

Şərqi =əngəzurun nicat, şərəf və |yünc günü
=əngilanlı k|hnə dostum 6ərməs  

Ԥhmədov bugünlərdə rayonun Ağalı 
kəndində yaşayan yaxın qohumuna baş 
oəkməyə getmişdi� 4ayıdanda telefonda 
mənə fəxrlə s|ylədi ki, orada, “ağıllı kən-
d”də, həqiqətən, sakinlər üoün elə yaxşı 
həyat və iş şəraiti qurulub ki, heo oağ-
daş dünyanın zəngin |lkələrində də belə  
nümunə yoxdur�  

Dostumun hədsiz sevincək olduğu səsindən 
aşkar hiss olunurdu: 

–Torpaq nisgili ağır dərd idi. İndi isə hər şey  
dəyişib. .eçmiş məcburi köçkün ailələri doğma 
yurd yerlərinə qayıtdıqları üçün özlərini çox 
xoşbəxt hiss edirlər. 

(ardı 4-cü səhifədə)

glkəmizdə qış idman n|vləri də inkişaf edir
glkəmizdə qış idman n|v-

lərinin inkişafı, lazımi infrast-
rukturun yaradılması, yerli 
idmanoıların yetişdirilməsi is-
tiqamətində işlər davam edir� 

Oktyabrın 19-da Bakıda Beynəlxalq 
Xizək Alpinizmi Federasiyasının 1�-ci 
Plenar Assambleyasında xizək alpinizmi-
nin inkişafı üzrə görülən işlər və yenilik-
lərlə əlaqədar geniş məlumat verilib. 

(ardı 11-ci səhifədə)

Azərbaycan “yaşıl” 
iqtisadiyyata keçidi 

dünyaya zərurət 
kimi təqdim edir

Azərbaycanın dünyanın ən irimiqyaslı 
konfranslarından birinə ± &2P2�-a 
evsahibliyi etməsi respublikamızın 
beynəlxalq nüfuzu baxımından mühüm 
|nəm daşıyan tarixi hadisədir� %u, həm 
də respublikamızın “yaşıl” iqtisadiyyata 
keoid strategiyasının məntiqi davamı, 
eləcə də Prezident İlham Ԥliyevin müvafiq 
sərəncamı ilə 2024-cü ilin |lkəmizdə 
“<aşıl dünya naminə həmrəylik ili” elan 
edilməsinə verilən dəyərin təsdiqi kimi 
qiymətləndirilir� 

Respublikamız COP29-a evsahibliyi mis-
siyasını üzərinə götürməklə müsbət ekoloji də-
yişikliklə bağlı beynəlxalq aləmə böyük  töhfə 
verməyi, bu istiqamətdə çıxış edən ölkələr 
üçün model nümunəsi göstərməyi qarşıya mü-
hüm vəzifə kimi qoyur. Buna görə də dünya 
ictimaiyyətinin qlobal iqlim dəyişikiliyi ilə 
mübarizənin yeni mərhələsinə qədəm qoyduğu 
indiki şəraitdə bu iqlim konfransından  gözlən-
tiləri də  çoxdur. “Yaşıl” dünya  ilə bağlı bir 
sıra yeni prioritetlərin məhz Azərbaycan pay-
taxtında müəyyənləşdiriləcəyinin gözlənilməsi 
də bunun bariz ifadəsidir. 

(ardı �-cu səhifədə)

(əvvəli 1-ci səhifədə)

Ötən il ərzində energetika sistemində 
29,3 milyard kilovat-saat istehsal, 3,2 mil-
yard kilovat-saat ixrac göstəriciləri əldə 
olunub. Bu dövrdə 23,2 milyard kilovat-sa-
at elektrik enerjisi istehlak edilib. Elektrik 
enerjisi itkiləri isə 2,9 faiz azaldılıb. Cari 
ilin 9 ayında isə 2023-cü ilin müvafiq döv-
rü ilə müqayisədə elektrik enerjisi istehsa-
lı 247,7 milyon kilovat-saat artımla 21,8 
milyard kilovat-saat olub.  Elektrik ener-
jisinin ixracında da müsbət nəticələr qeydə 
alınıb. Belə ki, yanvar–sentyabr ayların-
da Gürcüstana 898,7 milyon kilovat-saat, 
Türkiyəyə 176,4 milyon kilovat-saat, Ru-
siyaya 137,4 milyon kilovat-saat və İrana 
27,9 milyon kilovat-saat, ümumilikdə, 1,2 
milyard kilovat-saat elektrik enerjisi ötürü-
lüb. Elektrik enerjisinin idxalı isə 9 ayda 
azalaraq 139,4 milyon kilovat-saat olub.

Azərbaycanın işğaldan azad edilən 
Qarabağ və Şərqi Zəngəzur iqtisadi rayon-
larında bərpaolunan enerji istehsalı üçün 
geniş imkanlar var. Mütəxəssislərin son 
hesablamalarına görə, sözügedən ərazilər-
də 10 qiqavat həcmində  günəş və külək 
enerjisi potensialı mövcuddur. Energetika 
Nazirliyi yanında Bərpa Olunan Enerji 
Mənbələri Dövlət Agentliyinin məluma-
tına görə, Qubadlı, Zəngilan, Cəbrayıl və 
Füzuli rayonları texniki potensialı 7200 
meqavatdan çox olan günəş enerjisindən 
istifadə üçün əlverişli şəraitə malikdir. Bu-
nunla yanaşı, ilkin proqnozlara görə, Laçın 
və Kəlbəcər rayonlarının dağlıq ərazilə-
rində külək enerjisinin texniki potensialı 
2 min meqavat həcmində qiymətləndirilir. 
Kəlbəcər və Şuşa rayonlarında isə geoter-
mal enerji mənbələrindən “yaşıl enerji” 
kimi istifadə olunması imkanları daha çox 
diqqət çəkir.

Belə bir zənginliyi nəzərə alan ölkə 
Prezidenti İlham Əliyev Qarabağ və Şərqi 
Zəngəzurun 10 min kvadratkilometrlik 
ərazisini “yaşıl” enerji zonası elan edib. 
Dövlət başçısı “Azərbaycan Respublikası-
nın işğaldan azad edilmiş ərazilərində “ya-
şıl enerji” zonasının yaradılması ilə bağlı 
tədbirlər haqqında”  2021-ci il 3 may tarix-
li Sərəncamına  əsasən, Nazirlər Kabineti 
“Azərbaycan Respublikasının işğaldan 
azad edilmiş ərazilərində 2022–2026-cı il-
lərdə “yaşıl enerji” zonasının yaradılması 
ilə bağlı Tədbirlər Planı” təsdiqləyib.    

Ötən müddətdə işğaldan azad edilən 
ərazilərdə bir neçə su elektrik stansiyası 
inşa edilərək istismara verilib. Hökumə-

tin Qarabağ və Şərqi Zəngəzur iqtisadi 
rayonlarında günəş və külək elektrik stan-
siyalarının yaradılması ilə bağlı hazırladı-
ğı konsepsiyaya əsasən, həmin ərazilərdə 
istehlak edilən elektrik enerjisinin yalnız 
bərpaolunan enerji mənbələrindən alınaca-
ğı nəzərdə tutulub.

Yeri gəlmişkən, hidroenerji potensialı 

yüksək olan Qarabağ və Şərqi Zəngəzur-
da su elektrik stansiyaları bölgənin “yaşıl” 
enerji təminatının əsas mənbəyidir və bu 
regionların elektrik enerjisi tələbatı 100 
faiz  “təmiz” enerji hesabına təmin edilir 
və tələbatdan artıq qalan həcm ölkə enerji 
sisteminə ötürülür. İndiyə qədər 270 MVt 
gücündə 32 su elektrik stansiyası istisma-
ra verilib. Bu, il ərzində 600 milyon kVt-
st-dan çox “yaşıl” enerjinin istehsalı, 160 

milyon kubmetrdən artıq təbii qaza qənaət 
edilməsi, atmosferə atılan karbon qazının 
həcminin isə 330 min tondan çox azalması 
deməkdir.

Prezident İlham Əliyevin prioritet və-
zifə kimi müəyyənləşdirdiyi bərpaolunan 
enerji mənbələrindən istifadənin geniş-
ləndirilməsi  və 2030-cu ilədək elektrik 
enerjisinin qoyuluş gücündə payının 30 
faizə çatdırılması istiqamətdə Qarabağ və 
Şərqi Zəngəzurla bərabər, Naxçıvanı da 

“yaşıl” enerji zonası elan etməsi bu hədəfə 
çatmağın mühüm istiqaməti kimi diqqət 
mərkəzində saxlanılır. Muxtar respublika-
nın yerləşdiyi əlverişli coğrafi mövqe və 
iqlim şəraiti burada ekoloji cəhətdən təmiz 
enerji istehsalına imkan verir. Bu sırada isə 
Günəş enerjisindən istifadə imkanları daha 
çox ön plana çıxır. Hesablamalara görə, 
Naxçıvan ərazisində günəşli saatların orta 
illik miqdarı 2600–2800 saat, hər kvadrat-

metrə düşən Günəş enerjisinin intensivliyi 
isə 0,8–1,2 kilovatsaat təşkil edir. Bu isə 
o deməkdir ki, qədim diyarda bütün fəsil-
lərdə Günəş enerjisindən istifadə imkanı 
mövcuddur.

Naxçıvan Muxtar Respublikasının so-
sial-iqtisadi inkişafına dair 2023-2027-ci 
illər üçün Dövlət Proqramı”nda 11 priori-
tet istiqamətin biri elektrik enerjisi istehsa-
lının və ixracının artırılması ilə bağlıdır ki, 
burada da əsas məqsəd  “yaşıl” enerji isteh-

salıdır. Həmin proqramın qəbul olunduğu 
2023-cü ildə muxtar respublikanın elektrik 
stansiyalarında 474 milyon 569 min 561 
kilovat-saat elektrik enerjisi istehsal edi-
lib ki, bunun  da 19,89 faizi su elektrik və 
12,75 faizi günəş elektrik stansiyalarının 
payına düşür.  Ümumilikdə, alternativ və 
bərpaolunan enerji  mənbələrində istehsal 
edilən elektrik enerjisi ümumi enerji isteh-
salında 32,64 faiz təşkil edib. Bununla da 

qədim diyarda  günəş elektrik stansiyala-
rının ümumi gücü 39 meqavata çatdırılıb. 

Muxtar respublikada cari ilin 6 ayında 
isə ümumi elektrik enerjisi istehsalı 221 
milyon  597 min 860 kilovat saat olub ki, 
bunun da 105 milyon 137 min 216 kilo-
vatsaatı su elektrik, 30 milyon 337 milyon 
144 kilovatsaatı isə günəş elektrik stansi-
yalarında istehsal olunub. 

Bərpaolunan enerjinin  reallaşdırılma-
sı “Yaşıl dünya naminə həmrəylik ili” və 
COP29 çərçivəsində daha geniş vüsət alıb. 
Bu ilin iyun ayında Birləşmiş Ərəb Əmir-
liklərinin “Masdar” şirkəti ilə, təxminən, 
1 milyard dollar məbləğində investisiya 
dəyərinə və 1000 meqavat ümumi gücə 
malik üç stansiyanın – Neftçalanın Bankə 
qəsəbəsində 315 meqavat, Biləsuvarda 445 
meqavat gücündə günəş və Abşeron–Qara-
dağ rayonları ərazisində 240 meqavatlıq 
Külək Elektrik stansiyalarının təməli qo-
yulub. Həmçinin “ACWA Power” şirkəti 
ilə 200 meqavatlıq Batareya Enerji Saxlanc 
Sistemi və 200 meqavatlıq quruda külək 
enerjisi layihələri üzrə Çərçivə Müqaviləsi 
imzalanıb.

 Asiya İnkişaf Bankının dəstəyi ilə hə-
yata keçirilən “Üzən günəş panelləri sis-
teminin inkişafına dair bilik mübadiləsi 
və texniki yardım” layihəsi çərçivəsində 
Böyükşor gölü üzərində ümumi gücü 100 
kilovat olan və illik 160 min kilovat-saat 
elektrik enerjisi istehsalı imkanına malik 
ilk üzən Günəş Elektrik Stansiyası istifa-
dəyə verilib.

Azərbaycan çoxşaxəli 
enerji ölkəsidir

Alternativ mənbələrin payı isə getdikcə artır

Biləsuvarda GES tikintisinə hazırlıq  
Biləsuvar rayonunda Birləşmiş Ərəb Əmirliklərinin “Masdar” 

şirkətinin inşa edəcəyi  445 MVt gücündə Günəş Elektrik Stansiyasının 
tikintisinə hazırlıq işlərinin vəziyyətinin qiymətləndirilməsi və gələcəkdə bu 
istiqamətdə görüləcək işlərin müzakirəsi ilə bağlı görüş keçirilib. Rayon icra 
hakimiyyətində reallaşan görüşdə tikintiyə hazırlıq işlərinin faktiki vəziyyəti 
qiymətləndirilib və bu istiqamətdə görüləcək işlər müzakirə olunub.

Qeyd edək ki, “Masdar” şirkəti MDB-
də ən böyük və Xəzər dənizi regionunda 
ilk sənaye miqyaslı günəş elektrik stansi-
yası–230 MVt-lıq Qaradağ Günəş Elektrik 
Stansiyası (GES) istismara verilib. Eyni 
zamanda, həmin stansiyanın açılışı zama-
nı digər yeni layihələrin də əsası qoyulub: 
“Masdar” şirkəti ilə Neftçalanın Bankə 
qəsəbəsində 315 MVt-lıq, Biləsuvarda isə 
445 MVt-lıq GES və Abşeron–Qaradağ 
rayonları ərazisində 240 MVt-lıq külək 
elektrik stansiyasının (KES) tikintisi ilə 
bağlı, ümumilikdə, 1 qiqavat bərpaolunan 
enerji mənbəyinin istismara buraxılmasını 
özündə ehtiva edən üç yeni layihə imzala-

nıb. Bərpaolunan enerjinin payı isə hazırda 
17 faizə yüksəlib. 

Bu stansiyaların təməlinin qoyulması 
ölkə iqtisadiyyatının və enerji istehsalının 
şaxələndirilməsi, müstəqil enerji istehsalı-
nın artırılması, sosial inkişafın dəstəklən-
məsi və ətraf mühitin mühafizəsi baxımın-
dan əhəmiyyətli hadisə kimi diqqət çəkir. 
Təqribən 1 milyard dollara yaxın həcmdə 
investisiya hesabına reallaşdırılacaq la-
yihələr ekspertlər tərəfindən respublika-
mızda  iqtisadi sabitliyə və əlverişli in-
vestisiya mühitinə olan inamın göstəricisi 
kimi dəyərləndirilir.  

Məlum olduğu kimi, artıq bir neçə ildir 

ki, ölkəmizdə bərpaolunan enerji potensi-
alının hərəkətə gətirilməsi istiqamətində 
konkret layihələrin həyata keçirilməsinə 
başlanılıb. Bu baxımdan ölkəmizin əsas 
investorları sayılan Birləşmiş Ərəb Əmir-
liklərinin “Masdar” və Səudiyyə Ərəbis-
tanının “ACWA Power” şirkətləri xüsusi 
fəallıqları ilə seçilib. 

Hazırda “Masdar” şirkıtinin layihəsi 
olan Qaradağ Günəş Elektrik Stansiyası 
real fəaliyyət sahəsinə çevrilib. Ötən ilin 
oktyabr ayında istismara verilmiş 230 
meqavatlıq stansiyadan təmiz enerji alınır. 
Bununla yanaşı, hazırda “ACWA Power” 
şirkəti tərəfindən 240 meqavatlıq “Xızı–
Abşeron” Külək Elektrik Stansiyasının ti-
kintisi davam edir. Bütün bunlarla yanaşı, 
ötən müddətdə imzalanmış müqavilələrə 
və anlaşma memorandumlarına əsasən, 
Azərbaycan 2030-cu ilədək 5 min meqa-
vata qədər günəş və külək enerjisi istehsal 
etməyi hədəfləyir.

Azərbaycan enerji mənbələrini 
şaxələndirmək istiqamətində mühüm ad-
dımlar atır. 2020-ci ildə Səudiyyə Ərəbis-
tanın “ACWA Power” və BƏƏ-nin “Mas-
dar” şirkətləri ilə 240 meqavat gücündə 
külək və 230 meqavat gücündə günəş 
enerjisi üzrə pilot layihələrlə başlayan 
“yaşıl enerji” tərəfdaşlığının miqyası qısa 
müddətdə genişlənib.  Qısa bir vaxtda 
“Masdar”, “ACWA Power”, BP, “Fortes-
cue Future Industries”, “China Gezhou-
ba Group Overseas Investment”, “Total 
Energies”, “Nobel Energy” və “A-Z Czech 
Engineering” şirkətləri ilə ümumi gücü 28 
qiqavatdan çox layihələrə dair əməkdaşlıq 
sənədləri  imzalanıb. Bütün bunlar  dövlə-
timizin başçısının “yaşıl enerji” strategiya-
sına beynəlxalq marağın, ölkəmizin “yaşıl 
gələcəy”inə olan inamın göstəricisidir.

“Qara qızıl”ımız “sarı” qızıla çevrilir 
Dövlət Neft Fondu bu il 25 tondan çox qızıl alıb

Azərbaycan Respublikasının Dövlət Neft Fondu qızıla yatırılan 
investisiyanın həcmini artırıb. Fonddan verilən xəbərə görə, 2024-cü 
ilin III rübündə qurumun  investisiya portfelinin 10 milyard 844,9 
milyon dollarlıq hissəsini (17,7 faiz) qızıl sərmayələri təşkil edib. 

3 ay ərzində fond  qızıla olan inves-
tisiyalarını 2 milyard 270,3 milyon ABŞ 
dolları və ya 26,5 faiz artırıb. Cari ilin II 
rübündə qurumun investisiya portfelinin 8 
milyard 574,6 milyon ABŞ dollarlıq hissə-
sini (14,8 faiz) qızıl investisiyaları təşkil 
edib.

Qeyd edək ki, Dövlət Neft Fondu bu 
ilin III rübündə 12,1 ton qızıl alıb. Belə 
ki, 1 iyul 2024-cü il tarixinə maliyyə quru-
munun qızıl ehtiyatı 114,9 ton təşkil etdiyi 
halda oktyabrın 1-nə bu rəqəm 127 tona 
qədər yüksəlib. Başqa sözlə, fond ilin əv-
vvəlindən III rübün sonuna kimi 25,2 ton 
qızıl alıb.

BP Xəzərin altında eksperiment aparıb

BP Xəzərdə innovativ texnologiyadan istifadə edərək, Azəri-Çıraq-Günəşli 
(AÇG) yatağında qlobal miqyasda ilk dəfə olaraq lay təzyiqi şəraitində süxur 
nümunələri çıxarılması əməliyyatını uğurla həyata keçirib. 

BP-dən verilən məlumata görə, təzyiq 
altında süxur nümunəsi çıxarılması tex-
nologiyası süxurun içərisindəki mayelərin 
kənara axmasını və çıxarılan nümunələ-
rin zədələnməsini minimuma endirməklə 
süxuru laydakı ilkin vəziyyətində olduğu 
kimi götürməyə imkan verir.

Çıxarılmış süxur nümunələri müxtəlif 
laboratoriya yoxlamalarında istifadə olu-
nacaq. Bunda məqsəd AÇG yatağının Ba-
laxanı lay dəstində sulaşdırılmış vəziyyət-
də olan süxurların hazırda laylarda qalmış 
neftlə nə dərəcədə dolmuş olması ilə bağlı 
qeyri-müəyyənlikləri azaltmaqdır. Bu isə, 
öz növbəsində, layın neftvermə əmsalının 
artırılması metodlarına olan ehtiyac, həm-
çinin həmin metodların növü barədə məlu-
mat əldə etməyə və Balaxanı lay dəstinin 
gələcək işlənmə variantlarının müəyyən-
ləşdirilməsini və planlaşdırılmasını təkmil-

ləşdirməyə kömək edəcək.
Təbii lay təzyiqi altında süxur nü-

munələri Balaxanı VIII layından götürülüb 
və bu əməliyyat “Qərbi Azəri” platforma-
sında yeni istifadəyə verilmiş bir quyu va-
sitəsilə həyata keçirilib. Əməliyyat zama-
nı süxurdakı bütün mayelər olduğu kimi 
saxlanmaqla və süxurun ilkin vəziyyəti 
qorunmaqla tam lay təzyiqli dörd süxur 
nümunəsi uğurla çıxarılıb. Bu nümunələr 
sahənin analizindən əldə edilmiş məlumat-
larla birlikdə əlavə təhlil üçün laboratori-
yaya göndərilib.

Mütəxəssislərin fikrincə, sulaşdırılmış 
lay süxurundan çıxarılan nümunələrdən 
əldə edilən mühüm maye məlumatları 
ölkəmizə aid laylar haqqında geoloji bil-
giləri   artıracaq və ehtiyatların ən uyğun 
işlənmə strategiyalarının seçilməsinə 
kömək edəcək.

Gömrük gəlirləri 5 faiz  artıb
Bu ilin yanvar–sentyabr 

aylarında Azərbaycanın dövlət 
büdcəsinə gömrük daxilolmaları 4 
milyard 931,2 milyon manat (ötən 
ilin eyni dövrü ilə müqayisədə 4,8 
faiz çox) təşkil edib.

Dövlət Gömrük Komitəsinin bu barə-
də məlumatında bildirilir ki, hesabat döv-
ründə gömrük orqanlarının xətti ilə büdcə 
daxilolmaları ümumi daxilolmaların 17,8 
faizini, dövlət büdcəsinin qeyri–neft–qaz 

sektoru üzrə daxilolmalarının isə 33,9 fa-
izini təşkil edib.

Səhifəni hazırladı:  
Vaqif BAYRAMOV 

